ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

      	Անհրաժեշտությունը
	 «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման անհրաժեշտությունը պայմանավորված է խաղողագործության և գինեգործության, մասնավորապես գինու տուրիզմի զարգացման խթանման, հայկական գինիների ճանաչելիության բարձրացման, արտահանման ծավալների ավելացման, հայկական գինիների վարկանիշի բարձրացման, ներդրումային հոսքերի ավելացման, ինչպես նաև ՀՀ էկոնոմիկայի նախարարության կողմից իրականացվող բյուջետային ծրագրերի գծով կանխատեսվող չօգտագործվող ֆինանսական միջոցները ՀՀ կառավարության պահուստային ֆոնդ վերադարձնելու անհրաժեշտությամբ։ 
  
	Ընթացիկ իրավիճակը և խնդիրները
	Հայաստանի Հանրապետության 2014-2025 թվականների զարգացման ռազմավարության համաձայն` զբոսաշրջությունը տնտեսության զարգացման գերակա ճյուղերից մեկն է. զբոսաշրջությունը ռազմավարական նշանակություն ունի Հայաստանի տնտեսական և սոցիալական շարունակական աճի տեսանկյունից` կազմելով երկրի ՀՆԱ-ի 3,9% -ը և նպաստելով 137,000 աշխատատեղերի ստեղծմանը: Այն խթանում է տնտեսական զարգացումն ու նորարարությունը, ներգրավում է ներդրումներ բոլոր ոլորտներում, ստեղծում է աշխատատեղեր զբոսաշրջային արժեշղթաների զարգացման միջոցով և նպաստում է արտարժույթից ձևավորվող եկամուտի ավելացմանը պետական և մասնավոր հատվածներում:
	Հայաստանի զբոսաշրջության ոլորտը ինքնին զանազան է, ինչն էլ հետաքիքիր ու դրական է դարձնում ճամփորդի փորձառությունը։ Հայաստանի զբոսաշրջության ոլորտի շարունակական զարգացումը պետք է դառնա առաջնահերթություն առաջիկա 10 տարիներին:
 	Իր աճի արագ տեմպերով ընդհանուր զբոսաշրջության մեջ աչքի է ընկնում գինու զբոսաշրջությունը: Հայաստանի հինավուրց գինեգործական ավանդույթները, պատմամշակութային հնավայրերի առկայությունը, խաղողի յուրօրինակ տեղածին գինեմետ սորտերի առկայությունը բարերար նախադրյալներ են ստեղծում գինու զբոսաշրջության զարգացման համար: Ոլորտի ներուժը հնարավորություն է տալիս դեպի Հայաստան գրավելու գինու մշակույթով հետաքրքված առավել մեծ թվով զբոսաշրջիկների, ինչն իր դրական հետևանքը կունենա երկրի տնտեսկան աճի և դրական իմիջի ձևավորման հարցում։ Երկրի գինեգործական վարկանիշի բարձրացմանը զուգընթաց աճում է նաև գինու զբոսաշրջության ցուցանիշը Հայաստանում։ Նախորդ տարիների համեմատ գինու զբոսաշրջությունը աճել է՝ կազմելով ընդհանուր զբոսաշրջության աճի 5%-ը, որը գերազանցել է նախորդ տարվա նույն ժամանակաշրջանում ունեցած ցուցանիշը։
	ՀՀ գինեգործական բոլոր շրջաններում բացվում են գինու համտեսի սրահներ, տնայնագործ գինու արտադրությունն իրականացվում է ժամանակակից տեխնոլոգիաների կիրառմամբ, խոշոր գինեգործարանները կենտրոնանում են զբոսաշրջության վրա` իրականացնելով իրենց արտադրանքի համտես և վաճառք։ Հայաստանն՝ իր հարուստ գինեգործական ժառանգությամբ, վերջին տարիներին սկսել է ընդգրկվել նաև լավագույն գինու երթուղիների (wine tour) թվում: Գինու երթուղու խթանումը՝ որպես թեմատիկ զբոսաշրջութուն, կնպաստի համայնքներում եկամտաբերության աճին:
	Հաշվի առնելով վերոգրյալը և գինու զբոսաշրջության հետագա զարգացման շարունակական ապահովումը՝ ՄԱԶԾ-ի «Ինտեգրված գյուղական զբոսաշրջության զարգացում» ծրագիրը /ՄԱԶԾ ԻԳԶԶ/ և Հայաստանի խաղողագործության և գինեգործության հիմնադրամը համատեղ իրականացնում են «Գաստրո բակ» նախագիծը: «Գաստրո բակ» նախագիծը ՄԱԶԾ ԻԳԶԶ-ի կողմից մշակված գյուղական զբոսաշրջության գործարար նախաձեռնությունների հայտնաբերման, զարգացման, խթանման մոդել է, որը ստեղծում է բազային զբոսաշրջային ծառակություններ՝ հիմնվելով գյուղական տնային տնտեսությունների վրա:
Շահառուների ընտրության նպատակով հայտարարված համաֆինանսավորման մրցույթի արդյունքում ՀՀ տասը մարզերից առցանց ներկայացված ավելի քան 50 հայտատուներից ընտրվել են 11 շահառուներ։
Շահառուների ընտրությունը կատարվել է մրցութային հանձնաժողովի կողմից, որի կազմում ընդգրկվել են՝ ՄԱԶԾ ԻԳԶԶ-ի, ՀՀ տարածքային կառավարման և զարգացման նախարարության, ՀՀ զբոսաշրջության կոմիտեի,  Հայաստանի խաղողագործոթւյան և գինեգործության հիմնադրամի, Տուրիզմի հայկական ֆեդերացիա, ներգնա զբոսաշրջության ոլորտի մասնավոր 2 ընկերությունների ներկայացուցիչներ: 
Ծրագրի շարունակականության ապահովման նպատակով հիմնադրամի կողմից իրականացվելու են հետևյալ միջոցառումները.
· Շահառուների կարողությունների, դրանց հիմնախնդիրների գնահատում, մշտադիտարկում և կարիքների վերհանում,
· Շահառուների կարողությունների զարգացում՝ փորձի փոխանակման, վերապատրաստումների և խորհրդատվության միջոցով, 
· Շահառուների համար գինեգործության և խաղողագործության վերաբերյալ դասընթացների կազմակերպում
· Գինեգործության ժամանակակից պահանջներին համապատասխան գինու արտադրական փոքր ծավալների ամբողջ տեխնոլոգիական շղթայի սարքավորումների տրամադրում,
· Խաղողի առաջնային վերամշակման գործընթացը պատշաճ կազմակերպելու նպատակով, ինչպես նաև վերամշակող սարքավորումների գործարկման և աշխատանքի վերաբերյալ խորհրդատվություն,
· Շահառուների գինիների արտադրության ընթացքի վերահսկում՝ գինեգործ-փորձագետի անմիջական ներգրավվածությամբ,
· Առաջարկվող ծառայությունների և արտադրված արտադրանքի վաճառքի համար անհրաժեշտ կարողությունների ստեղծում; 
· Հյուրընկալության հմտությունների, այդ թվում B & B ծառայությունների զարգացում
· Գինու համտեսի, սննդի մատուցման և հյուրընկալության համար անհրաժեշտ պայմանների ստեղծում,
· Գինու արտադրության, պահպանման և շշալցման համար անհրաժեշտ արտադրական պայմանների բարելավում:
	Ընդհանուր հաշվարկով Նախագծով առաջարկվում է ՀՀ էկոնոմիկայի նախարարության կողմից իրականացվող ծրագրերին 2019 թվականին պետական բյուջեով հատկացված կանխատեսվող 3,289,372.8 հազ. դրամ չօգտագործվող միջոցներից 3,229,372.8 հազ. դրամը վերադարձնել ՀՀ կառավարության պահուստային ֆոնդ, 60,000.0 հազ. դրամը հատկացնել Հայաստանի խաղողագործության և գինեգործության հիմնադրամին վերոնշյալ ծրագրերի աջակցման նպատակով։
	ՀՀ էկոնոմիկայի նախարարության կողմից իրականացվող 1022 ծրագրի 12004․ Գյուղատնտեսական հումքի մթերումների (գնումների) նպատակով ագրովերամշակման ոլորտին տրամադրվող վարկերի տոկոսադրույքների սուբսիդավորում 400 մլն․ դրամ, 12002․ Հայաստանի Հանրապետությունում ժամանակակից տեխնոլոգիաներով մշակվող ինտենսիվ պտղատու և հատապտղատու այգիների հիմնման համար վարկային տոկոսադրույքների սուբսիդավորում 150 մլն․ դրամ, 12004. Հայաստանի Հանրապետության ագրոպարենային ոլորտի սարքավորումների ֆինանսական վարձակալության՛ լիզինգի պետական աջակցության ծրագիր 300 մլն․ դրամ, 12005. Ոռոգման արդիական համակարգերի ներդրման համար տրամադրվող վարկերի տոկոսադրույքների սուբսիդավորման ծրագիր 100 մլն․ դրամ, 12006. Հայաստանի Հանրապետության գյուղատնտեսությունում հակակարկտային ցանցերի ներդրման համար տրամադրվող վարկերի տոկոսադրույքների սուբսիդավորում 120 մլն․ դրամ, 12008. Հայաստանի Հանրապետությունում 2019-2024 թվականների տավարաբուծության զարգացման ծրագիր 150 մլն․ դրամ, 12007. Փոքր և միջին «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման պետական աջակցություն 150 մլն․ դրամ,  12010. Ոռոգման արդիական համակարգերի ներդրման համաֆինանսավորում 150 մլն․ դրամ միջոցառումների գծով Նախարարության կողմից վերամշակվել և կառավարության հաստատմանն են ներկայացվել նոր ծրագրեր, որոնք հաստատվել են ուշ գարնանը և բնականաբար գյուղատնտեսական սեզոնայնությամբ պայմանավորված դրանք թերակատարվել են նախնական հաշվարկներով 1,440 մլն․ դրամի չափով, բացի այդ սույն ծրագրերի գծով վարկեր տրամադրող ֆինանսական կառույցները որոշ  Ծրագրերի գծով դադարեցրել են վարկավորումը համապատասխան ֆինանսական ռեսուրսների բացակայության պատճառով։ 12001․ Հացահատիկային՝ հատիկաընդեղեն և կերային մշակաբույսերի սերմնաբուծության զարգացմանը աջակցություն միջոցառման գծով Նախարարությունը նպատակահարմար չի համարել սերմերի առաջարկվող գնով ձեռք բերումը և սույն նպատակով նախատեսված 150․0 մլն․ դրամը չի օգտագործվել։ 1116 ծրագրի 11001․ Գյուղատնտեսական կենդանիների պատվաստում միջոցառումների գծով չօգտագործվող ֆինանսական միջոցներն հիմնականում գնված պատվաստանյութերի և ապրանքների տնտեսումներից առաջացած միջոցներն են և բրադզոտ պատվաստման նպատակով անհրաժեշտ պատվաստանյութի ձեռք բերման նպատակով հայտարարաված մրցույթի չկայացման և դրանով պայմանավորված տվյալ միջոցառման գծով չիրականացված ծառայությունների արդյունքում առաջացած չօգտագործված ֆինանսական միջոցները։ 1058 ծրագրի 11002․ ԱՀԿ-ում և oտարերկրյա պետություններում ՀՀ առևտրային ներկայացուցիչների նպատակների և խնդիրների իրագործում միջոցառման գծով տնտեսված 30․0 մլն․ դրամ ֆինանսական միջոցները պայմանավորված են ԱՄՆ-ում առևտրային ներկայացուցիչ չնշանակվելու հանգամանքով։ 1059 11006․Հողերի ագրոքիմիական հետազոտության և բերրիության բարձրացման միջոցառումներ միջոցառման գծով առաջացած 13,228․4 հազ․ դրամի տնտեսման պատճառը սույն միջոցառումն իրականացնող ՊՈԱԿԻ ԱԱՀ-ի հարկման դաշտում չլինելն է։ 1022 ծրագրի 12003. Գյուղատնտեսությամբ զբաղվողներին ուղղակի աջակցության տրամադրում միջոցառման իրականացումը ՀՀ էկոնոմիկայի նախարարությունը նպատակահարմար չի համարել, և միջոցառմամբ նախատեսված ֆինանսական միջոցները մասամբ վերաբաշխվել են այլ ծրագրերի կատարմանը, իսկ մնացած 1,324,605.4 հազ. դրամը վերադարձվում է պահուստային ֆոնդ:
	
	Տվյալ բնագավառում իրականացվող քաղաքականությունը 
Խաղողագործության և գինեգործության ոլորտում իրականացվող քաղաքականությունը նպատակաուղղված է Հայաստանի համայնքների սոցիալ-տնտեսական զարգացմանը, խաղողագործական, գինեգործական զբոսաշրջային ներուժի իրացմանը և նշված ոլորտների առավելագույն առաջխաղացմանը:
      
	Կարգավորման նպատակը և բնույթը 
	Կարգավորման նպատակն է պետական աջակցության մեխանզմների, մասնավորապես՝ դրամաշնորհների միջոցով խաղողագործության և գինեգործության, գինու տուրիզմի զարգացման համար նպաստավոր պայմանների ստեղծումը, ինչպես նաև ՀՀ էկոնոմիկայի նախարարության կողմից իրականացվող ծրագրերի կանխատեսվող չօգտագործվող ֆինանսական միջոցների ՀՀ կառավարության պահուստային ֆոնդ վերադարձնելու ապահովումը: 
	Խաղողագործության և գինեգործության, գինու տուրիզմի զարգացման նպատակները սահմանված են նաև ՀՀ կառավարության 16 մայիսի 2019 թ-ի N 650-Լ որոշմամբ հաստատված  2019-2023 թվականների գործունեության միջոցառումների ծրագրի հավելված 1-ի 107-րդ կետում:
	          Նախագծի մշակման գործընթացում ներգրավված ինստիտուտները և անձինք: 
	Նախագիծը մշակվել է ՀՀ էկոնոմիկայի նախարարության կողմից: 

      	Ակնկալվող արդյունքը 
Ծրագրի իրականացումից ակնկալվում են հետևյալ արդյունքները.
· Նորարարական տեխնոլոգիաներով հայկական խաղողագործության և գինեգործության ավանդույթների զբոսաշրջային գրավչության առաջխաղացմանն ուղղված ծրագրերի իրականացում,
· հայկական գինիների ճանաչելիության բարձրացում,
· երկրի զբոսաշրջային գրավչության խթանում, 
· հայկական գինիների արտահանման ծավալների ավելացման համար պայմանների ստեղծում,
· գինու մշակույթի տարածում,
· համայնքների և համայնքային ենթակառուցվածքների զարգացման նպաստում։
[bookmark: _GoBack]Պետական բյուջետային միջոցների հետագա արդյունավետ և նպատակային օգտագործումը:

		ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի սպասվում:

